Moción 

Constitución  dunha Comisión Permanente

de Medios de Comunicación Municipais

O Concello dispón actualmente de varios instrumentos de comunicación (Revista Ágora, Web www.ivilagarcia.com)  e contempla outros futuros ( ¿Radio? - Televisión municipal) que se xustifican na necesidade de desenvolver unha política de información institucional directa, orientada a un público-obxectivo constituído pola cidadanía de Vilagarcía; e, si se quere, cunha pretensión máis xeneralizada que, no seu ámbito de alcance, abranguería a toda a sociedade, globalmente considerada, por máis que non resida no ámbito limitado do mapa municipal.

Os recursos que posibilitan a existencia de medios de comunicación municipais sopórtanse, fundamentalmente, na dotación orzamentaria que acorda a Corporación plenaria e establécese concretamente no Presuposto anual; complementado, eso si, co ingreso publicitario por anuncios nos medios (Ordenanza Fiscal núm. 35).

Corresponde, pois, ao Pleno corporativo asegura-lo desenvolvemento do servicio público que deben prestar (xustificando a súa propia existencia) os diferentes Medios de Comunicación Municipal. Todo elo, loxicamente, en perfecta harmonía cos dereitos laborais e cos principios de respecto á independencia profesional das persoas que realizan o traballo informativo.

Por todo esto, o Grupo Municipal do BNG propón, que polo Pleno da Corporación se adopte o seguinte ACORDO:

 Crear a Comisión de Medios de Comunicación Municipal, como órgano permanente dependente do Pleno corporativo, integrada en igual número (10) e proporción á representatividade dos grupos coa que se conformaron as diferentes Comisións Informativas Permanentes; para o desempeño da responsabilidade política municipal na fixación dos obxectivos, establecemento das políticas, elaboración dos programas, avaliación das actuacións e tódalas que lle son propias en materia de Medios de Comunicación de titularidade Municipal.

